
B8-0387/2018

Rizoluzzjoni tal-Parlament Ewropew dwar it-theddida ta' demolizzjoni ta’ Khan al-

Ahmar u ta' villaggi Bedwini ohra
(2018/2849(RSP))

I1-Parlament Ewropew,

— wara li kkunsidra r-rizoluzzjonijiet pre¢edenti tieghu dwar il-kunflitt bejn Izrael u I-
Palestina,

— wara li kkunsidra d-dikjarazzjoni tal-Vici President tal-Kummissjoni/Rapprezentant
Gholi tal-Unjoni ghall-Affarijiet Barranin u |-Politika ta' Sigurta (VP/RGh) Federica
Mogherini tas-7 ta' Settembru 2018 dwar |-ahhar zviluppi rigward id-demolizzjoni
ppjanata ta' Khan al-Ahmar,

— wara li kkunsidra r-Raba' Konvenzjoni ta' Ginevra tal-1949,
— wara li kkunsidra I-Artikolu 123(2) tar-Regoli ta' Pro¢edura tieghu,

A.  billi fil-5 ta' Settembru 2018, il-Qorti Gholja tal-Gustizzja ta' Izrael irrifjutat
petizzjonijiet mir-residenti ta’ Khan al-Ahmar, villagg Bedwin Palestinjan fiz-Zona C
fix-Xatt tal-Punent okkupat, li ppermetta li I-awtoritajiet ta' Izrael ikomplu bit-twettiq ta'
ordnijiet ta' demolizzjoni kontra din il-komunita mit-12 ta' Settembru 2018;

B.  billi Khan al-Ahmar inbena minghajr permess fil-kuntest ta' regim tal-bini restrittiv
immens impost minn Izrael, bhala 1-potenza okkupanti, fuq ir-residenti Palestinjani taz-
Zona C fix-Xatt tal-Punent okkupat; billi dan ir-regim jaghmilha kwazi impossibbli 1i 1-
attivitajiet Palestinjani ta' bini jkunu legali fiz-Zona, ghall-benefi¢¢ju tal-I1zraeljani;

C.  Dilli I-Istat ta' Izrael iqis ir-rilokazzjoni tal-poplu Bedwin ta' Khan al-Ahmar lejn is-sit
mahsub tal-Punent ta' Jahalin (Abu Dis) bhala privilegg, iktar milli obbligu, u ddikjara
bil-miktub x'se jipprovdi ghall-familji li jmorru f'dan is-sit, bil-prospettiva tal-izvilupp
ta' sit ta' rilokazzjoni iehor il-Lvant minn Jericho; billi I-familji Bedwini kkoncernati
rrifjutaw din l-offerta;

D. billi t-trasferiment bil-forza tal-popolazzjoni ta' Khan al-Ahmar kontra r-rieda taghha
huwa ksur ¢ar u serju tal-ligi umanitarja internazzjonali skont ir-Raba’ Konvenzjoni ta'
Ginevra; billi skont Michael Lynk, ir-Rapporteur Specjali tan-NU dwar is-sitwazzjoni
tad-drittijiet tal-bniedem fit-territorju Palestinjan okkupat mill-1967, trasferiment bil-
forza ta' komunita protetta jista' jikkostitwixxi delitt tal-gwerra skont I-Istatut ta’ Ruma
tal-1998;

E.  billi Khan al-Ahmar jinsab fl-hekk imsejjah kuritur E1 fix-Xatt tal-Punent okkupat; billi
z-zamma tal-istatus quo f'din iz-zona hija ta' importanza fundamentali ghall-vijabbilta
tas-soluzzjoni ta' zewg stati u sabiex jigi stabbilit stat Palestinjan kontigwu u vijabbli fil-
futur;

F.  billi fid-dikjarazzjoni taghha tas-7 ta' Settembru 2018, il-VP/RGh Federica Mogherini
tenniet is-sejha tal-UE biex |-awtoritajiet [Zzraeljani jergghu jikkunsidraw id-decizjoni

taghhom i jigi demolit Khan al-Ahmar;

G.  billi, fil-5 ta' Settembru 2018, il-Koordinatur Spe¢jali tan-NU ghall-Process ta' Paci fil-
Lvant Nofsani, Nickolay Mladenov appella lill-Izrael biex iwaqqaf id-demolizzjoni ta'
proprjeta Palestinjana u l-isforzi taghha biex jigu rilokati 1-komunitajiet tal-Bedwini fix-
Xatt tal-Punent; billi wissa wkoll li d-demolizzjonijiet jipperikolaw il-prospettiva ta'
soluzzjoni ta' zewg stati u jmorru kontra 1-1igi internazzjonali;

H.  billi lil hinn minn Khan al-Ahmar, ir-residenti ta' ghadd ta' villaggi Bedwini ohrajn
jghixu bit-theddida kostanti ta' demolizzjoni u evakwazzjoni, kemm fin-Negev kif ukoll
fiz-Zona C fix-Xatt tal-Punent okkupat, minhabba I-politika tal-Gvern Izraeljan attwali
lejn dawn il-komunitajiet;

l. billi filwaqt li I-attivitajiet tal-Awtorita [zraeljana ghall-1zvilupp u r-Rilokazzjoni tal-
popolazzjoni Bedwina fin-Negev taw xi rizultati pozittivi fir-rigward tal-kundizzjonijiet
tal-ghajxien tal-popolazzjoni Bedwina f'Izrael, holqu wkoll kontroversja u tensjonijiet
tul dawn I-ahhar snin;

J. Dilli d-demolizzjoni ta' Khan al-Ahmar u I-evizzjoni tar-residenti tieghu jaghtu messagg
gravi iehor lic-¢ittadini Palestinjani f'lzrael, li jkompli jzid mas-Sitwazzjoni ta' tensjoni
diga ezistenti wara l-adozzjoni recenti tal-Ligi tal-Istat Nazzjon mill-Knesset;

1. Jopponi bis-sahha d-demolizzjoni ppjanata ta' Khan al-Ahmar; jitlob lill-Gvern Izraeljan
biex ma jipprocedix bid-demolizzjoni tal-villagg u t-trasferiment bil-forza tal-
popolazzjoni tieghu ghal post iehor;

2. Jappogga d-dikjarazzjoni tal-VP/RGh Federica Mogherini f'difiza ta' Khan al-Ahmar u
t-talba taghha lill-awtoritajiet Izraeljani; ifahhar 1-isforzi ta' diversi Stati Membri tal-UE
biex jipprevjenu I-gerda ta' Khan al-Ahmar;

3. Jenfasizza li d-demolizzjoni ta' Khan al-Ahmar u t-trasferiment bil-forza tal-
popolazzjoni tieghu jikkostitwixxi ksur serju tal-ligi umanitarja internazzjonali, liema
ksur jaqa' taht ir-responsabbilta tal-Gvern Izraeljan skont 1-ordni legali internazzjonali u
quddiem il-komunita internazzjonali;

4.  Theggeg lill-VP/RGh titlob kumpens shih minn Izrael ghall-gerda ta' infrastruttura tal-
UE ffinanzjata mill-UE, u twettaq valutazzjoni komprensiva tal-kompatibbilta ta' din |-
azzjoni mal-Ftehim ta' Assocjazzjoni UE-Izrael u dwar jekk 1-UE ghandhiex tattiva 1-
Artikolu 2 tieghu, jekk isehhu d-demolizzjoni ta' u l-evizzjonijiet minn Khan al-Ahmar;

5. Jitlob lill-Gvern Izraeljan iwaqqaf minnufih il-politika tieghu ta' theddid ta'
demolizzjoni u evizzjoni kontra |-komunitajiet Bedwini li jghixu fin-Negev u fiz-Zona
C fix-Xatt tal-Punent okkupat, bhal dawk li jghixu f'Susiya u villaggi ohrajn;

6.  Ifakkar lill-Izrael, bhala potenza okkupanti, fl-obbligi taghha lejn il-popolazzjoni
Palestinjana li tghix taht 1-okkupazzjoni taghha mill-1967, f'konformita mar-Raba'
Konvenzjoni ta' Ginevra; Jenfasizza li 1-ksur ta' dawn I-obbligi jikkostitwixxi delitti
serji taht il-ligi umanitarja internazzjonali,

7. ltenni l-appogg qawwi tieghu ghas-soluzzjoni b'zewg stati bl-istat sigur ta' [zrael u stat

Palestinjan indipendenti, demokratiku, kontigwu u vijabbli, li jghixu ma genb xulxin fil-
paci u s-sigurta bil-fruntieri tal-1967, b'Gerusalemm bhala 1-kapital taz-zewg stati,
abbazi tad-dritt ta' awtodeterminazzjoni u r-rispett shih ghal-ligi internazzjonali;,
jikkundanna kwalunkwe dec¢izjoni jew azzjoni unilaterali li tista' tipperikola I-
prospettivi ta' din is-soluzzjoni;

Jaghti istruzzjonijiet lill-President tieghu biex jghaddi din ir-rizoluzzjoni lill-Kunsill,
lill-Kummissjoni, lill-Vici President tal-Kummissjoni / Rapprezentant Gholi tal-Unjoni
ghall-Affarijiet Barranin u I-Politika ta' Sigurta, lir-Rapprezentant Specjali tal-UE ghall-
Process ta' Paci fil-Lvant Nofsani, lill-gvernijiet u I-parlamenti tal-Istati Membri, lis-
Segretarju Generali tan-Nazzjonijiet Uniti, lill-Koordinatur Spe¢jali tan-Nazzjonijiet
Uniti ghall-Process ta' Paci fil-Lvant Nofsani, lill-Knesset u lill-Gvern ta' Izrael, lill-
President tal-Awtorita Palestinjana u lill-Kunsill Legizlattiv Palestinjan.

